Regulativ per il vischinadi

Camischolas — Zarcuns

Approbaus entras la radunonza dil vischinadi ils 23 da mars 2012



1. Il vischinadi

1.1. Il vischinadi da Camischolas - Zarcuns ei ina corporaziun dil dretg public
conform ad art. 61 dalla constituziun communala. El secumpona dallas
fracziuns denter il Dutg grond (senza Flurin sut) ed ils cunfins sco terminau
encunter Gonda, plan da cataster nr. 5 Camischolas e plan da cataster nr.
6 e 7 Gonda, numnadamein Camischolas, Zarcuns, Camischolas sura,
colonia ORA e Denter vitgs.

2. Intent
[l vischinadi ha las suandontas incumbensas:

2.1.  Representaziun dils interess dil vischinadi en vischnaunca.

2.2. Nominaziun dallas candidatas e dils candidats per las elecziuns commu-
nalas.

2.3. Engaschi per fatgs culturals e recreativs.

2.4. Realisaziun d’auters pensums surdai ad el dalla vischnaunca.

3. Organs

3.1.  Laradunonza dil vischinadi

3.2. Lasuprastonza

3.3. Dus revisurs da quen

4. Radunonza da vischins

4.1.
4.2.

4.3.

4.4.

4.5.

4.6.

4.7.

Il vischinadi serimna silmeins inaga ad onn el decuors dalla primavera.

Allas radunonzas sa mintga vischina e vischin che ha il dretg da votar en

vischnaunca prender part.

L'invitaziun allas radunonzas ei da publicar el Fegl ufficial dalla vi-

schnaunca, ni entras in fegl sgulont ni in e-mail (internet) silmeins 8 dis

avon la radunonza.

Tuttas radunonzas vegnan fixadas dalla suprastonza.

Radunonzas extraordinarias vegnan convocadas tenor basegns dalla su-

prastonza, ni sche silmeins 10 vischinas e vischins pretendan quei a scret.

La radunonza da vischins ei cumpetenta da prender tuttas decisiuns. Ella

ha specialmein las suandontas cumpetenzas:

a) deliberaziun e decisiun davart tuttas fatschentas pendentas.

b) elecziun dils organs dil vischinadi.

c) proposiziun dallas candidatas e dils candidats per las elecziuns com-
munalas.

d) approbaziun dil rapport e dil quen annual.

e) fixaziun dalla taxa annuala.

f) decisiun davart la revisiun dils statuts.

Las votaziuns vegnan fatgas cun maunpli, num ch’ei vegn pretendiu scru-
tini. En gliez cass sedrezza il proceder tenor il dretg communal, art. 14 da-
lla lescha davart ils dretgs politics dalla vischnaunca da Tujetsch.



5. La suprastonza

5.1. Ella secumpona dil cauvitg, dil cassier e digl actuar.

5.2. La suprastonza seraduna aschi savens sco las fatschentas damondan
(tenor basegns).

5.3. La suprastonza sa decider davart expensas annualas tochen ad in import
da frs. 800.- en favur dil vischinadi.

6. Il cauvitg

6.1. Eleila persuna principala dil vischinadi.

6.2. El mantegn bien contact cullas vischinas e culs vischins e representa ils
interess generals dil vischinadi avon tuttas instanzas e leschas subordina-
das.

6.3. El ha da preparar, publicar e menar tuttas radunonzas dil vischinadi.

6.4. El meina ed archivescha tutta correspondenza ed empeila ils giavischs
allas instanzas cumpetentas.

6.5. El administrescha la hetta da Zarcuns.

6.6. Tractescha il cussegl da vischnaunca ni in’autra cumissiun fatschentas che
pertuccan directamein nies vischinadi, sa el ensemen culs commembers
da suprastonza eruir, sch’igl ei cunvegnent d’udir il meini dallas vischinas e
dils vischins. Ei quei il cass, cloma el il vischinadi ad ina radunonza
d’informaziun per saver purtar vinavon ils giavischs dil vischinadi.

7. lgl actuar
7.1. El substituescha il cauvitg e scriva tuts protocols.
8. Il cassier

8.1. El liquidescha las fatschentas da cassier, meina il cudisch da cassa dil
vischinadi e dat mintgamai rapport tier la radunonza da vischinadi.

8.2. El meina e fa las mutaziuns dallas vischinas e dils vischins ed incassescha
las contribuziuns annualas.

9. lls revisurs

9.1. Els revedan il quen, survigileschan I'entira administraziun e dattan rapport
tier la radunonza da vischins.

10. Elecziuns

10.1. Mintga vischina e vischin che cumplenescha igl onn d’elecziun 18 onns ei
eligibels, presentas ni buca presents alla radunonza da vischins.

10.2. La suprastonza ed ils revisurs vegnan eligi cun maunpli per treis onns. Els
ein reelegibels. Sche pusseivel duein els buca vegnir remplazzai tuts il
medem mument.

10.3. La surdada d’uffeci per tuts funcziunaris ei 1 meins suenter la radunonza
generala.



11. Indemnisaziun

11.1. 1l cauvitg ed il cassier obtegnan frs. 150.- ed igl actuar frs. 100.- per la la-
vur annuala d’uffeci. Els pagan buca la contribuziun annuala.
11.2. Spesas sco portos, material da biro etc. surpren la cassa dil vischinadi.

12. Finanziaziun

12.1. Per curclar las spesas effectivas ni schiglioc occurrenzas per promover il
bien contact dil vischnadi, incassa il cassier per mintga casada ni habi-
taziun occupada sur onn ina contribuziun annuala che vegn fixada
mintg’onn dalla radunonza generala.

13. Fatgs dil puresser
13.1. Fatgs dil puresser ein reglai el regulativ da pasculaziun cumina.
14. Revisiun dils statuts

14.1. Quei regulativ sa vegnir revedius sin proposta dalla suprastonza, ni sche
silmeins 15 vischinas e vischins pretendan quei en fuorma d’'ina proposta
formulada.

15. Vigur

15.1. Quest regulativ passa en vigur cun I'approbaziun dalla suprastonza com-
munala e vegn applicaus tier la radunonza da 2013.

15.2. Cheutras vegnan tuts regulativs pli vegls cassai.

15.3. En cass da differentas interpretaziuns da quest regulativ sa vegnir recurriu
tier la suprastonza communala. Encunter decisiuns da protesta dalla su-
prastonza communala sa vegnir recurriu tier la dertgira administrativa dil
cantun Grischun.

Quest regulativ ei vegnius sancziunaus ils 23 da mars 2012 entras la radunonza dil
vischinadi ed entra en vigur cun I'approbaziun entras la suprastonza communala.

Approbaziun dils statuts

Il cauvitg: Norbert Berther igl actuar: Tdfpaisch Valier/

Il regulativ ei vegnius approbaus entras la suprastonza communala ils 6 d’'uost 2012.

